
Nos langues polynésiennes sont un héritage précieux, transmis de génération en géné-
ration. Porteuses de notre identité et de notre culture, elles constituent les fondements de
notre patrimoine et un lien essentiel au sein de notre société.

La méthode d'apprentissage TA'U PUTA REO TAHITI, composée de quatre fascicules, est
I'aboutissement du travail initié par I'Académie tahitienne dans les années 1970. Elle met
I'accent sur l'oralité, la transmission des connaissances culturelles et I'implication active
des jeunes. Congue pour accompagner les éléves du CP a la 6°™¢, elle vise a leur offrir une
relation vivante et authentique avec le reo ma‘ohi, afin qu'ils prennent plaisir a la pratiquer,
aussi bien a I'école qu'a la maison.

Je tiens a exprimer ma profonde gratitude a toutes celles et ceux qui ont contribué a I'adap-
tation de ces fascicules et a saluer I'engagement des enseignants qui ceuvrent en faveur de
la transmission et de la valorisation de nos langues et cultures polynésiennes.

E fa'ahotu ana'e i to tatou reo tumu, ’ia vai oraora noa teie faufa’a tupuna no te tutu’u atu
i te mau u’i o te tauamuri.

Ronny TERIIPAIA
Ministre de I'éducation,
de I'enseignement supérieur et de la culture



Depuis sa création, I'Académie tahitienne Fare Vana'a, ceuvre pour la préservation, la valo-
risation et la transmission du reo tahiti. Dans les années 1970, elle a concu une méthode
d'apprentissage dédiée aux éléves et aux enseignants du cycle 3, avec pour ambition de leur
offrir les outils pour faire vivre la langue tahitienne.

Aujourd'hui, grace au travail mené par la Direction générale de I'éducation et des ensei-
gnements (DGEE), cette méthode a été adaptée aux exigences pédagogiques contem-
poraines, tant sur le plan visuel que sur le contenu, afin de répondre aux besoins des éleves
du CP a la 6°™,

Cesfascicules, enrichis et modernisés, conservent cependant, I'essence du projetinitial : ancrer
I'apprentissage du tahitien dans une approche vivante, interactive et culturelle.

Nous saluons cette initiative qui permet de donner une nouvelle impulsion a |'ensei-
gnement de notre langue. Nous formulons le voeu que cette nouvelle édition de TA'U PUTA REO
TAHITI soit largement utilisée et qu'elle participe a renforcer I'apprentissage et la pratique de
la langue tahitienne au sein de nos écoles.

Té ha’amauruuru nei au i te mau ti'a ato’a i turu papu maita’i mai ‘e i rohi ato’a mai no te
ha’afaufa’a i teie 6 i plpuhia mai e to tatou tupuna. ’la ‘apo maita’i mai te u’i ‘api i teie faufa’a
tumu, pou no to tatou hiro’a.

‘A fa’aani ana’e tatou.
Emmanuel NAUTA

Directeur de I'Académie tahitienne
Fare Vana'a



L'apprentissage des langues polynésiennes a I'école constitue un enjeu majeur, a la fois pour
transmettre notre patrimoine linguistique et culturel, et pour enrichir les compétences langa-
gieres des éleves.

Les langues polynésiennes portent en elles I'ame d'un peuple, la mémoire d'une histoire,
I'écho des voix qui ont traversé les ages. Les enseigner a |'école, c'est bien plus que trans-
mettre un savoir : c'est raviver une flamme, celle d'une identité, d'une culture, du lien pro-
fond a la terre et aux ancétres.

Dans cette optique, la Direction générale de I'éducation et des enseignements (DGEE) a
entrepris une refonte des fascicules élaborés par I'Académie tahitienne dans les années 1970.
Initialement congus pour les éléves du cycle 3, ces supports ont été repensés et adaptés aux
besoins des éléves du CP a la 6°™. Modernisés dans leur présentation et enrichis dans leur
contenu, ils adoptent une approche progressive qui met I'accent sur I'oralité, l'interaction et
I'ancrage culturel.

Té hina'aro nei au e ha'amauruuru i te mau ti'a i 'ohipa rahi mai, 'e té fa'atura nei au i te mau
'orometua o té fa'aora nei i te reo ma'ohi i te mau mahana ato'a.

'la riro teie mau puta ei mauiha'a ha'api'ira‘a, 'ei taura toro fenu no te natii te ha'api'ira’a i te
mau reo ma'ohi né te mau matahiti i muri nei.

Moana GREIG
Inspecteur de I'Education nationale
en charge de la mission LCPP



Te fare
ha'api'ira‘a
PP.11-29

Te tere
i te mata'eina’'a
PP.31-57

Te tautai hi

PP. 59 -90

Répondre a des questions tres
simples et en poser de maniere
ritualisée sur des sujets familiers et
des habitudes quotidiennes.
Décrire brievement des objets en
s'appuyant sur des modeles connus,
apres y avoir été entrainé.

Action en cours d'accomplissement
Té...ra

Action accomplie

1

ua ...

Les pronoms personnels du duel

CONTRAT D'APPRENTISSAGE

Répondre a des questions tres
simples et en poser de maniere
ritualisée sur des sujets familiers et
des habitudes quotidiennes.

L'aspect imperfectif du verbe
Eaha... ? E mea ...

Locatif
Tei hea ... ? Tei + ta'o vahi

CONTRAT D'APPRENTISSAGE

Suivre et utiliser des directives
ou consignes simples et breves,
en utilisant les connecteurs
temporels (au moins 3).

B La construction négative

‘aita ... e ... + i'oa noa + ta'o vahi
E 'Gri tera

E'ere terd i te 'ar7

E... teie

E+ta'oha'a+tumu+toro
E'ita+tumu+e+ta’oha’a+toro

CONTRAT D'APPRENTISSAGE



Les locatifs Les nombres jusqu'a 100
L'école / la classe Alphabet

Collections d'objets Matériel de classe

| te hope'a o teie pu'e ha'api'ira‘a, e roa'a ia 'oei te :
parau i ni'a i te mau 'ohipa o te piha ha'api'ira‘a,
fa'a'ohipa i te mau mono taiho ‘apiti.

Transport Le truck, véhicule emblématique
du transport des personnes de la
Les animaux presqu'ile a la ville.

| te hope'a o teie pu'e ha'api'ira‘a, e roa'a ia 'oei te :
fa'd'ite i te tuha'a 'aua i te mata'eina’a,
& fa'a'ohipa i te mau ta'o no te fa'a'ite i te tau.

Transport Les moyens de transports
Le matériel de péche La péche
Lieu Reperes temporels

| te hope'a o teie pu'e ha'api'ira’a, e roa'a ia 'oei te :
parau i te tautai hi,

fa'a'ohipa i te patura'a 'irava 'aipa,

patu i te tahi vauvaura'a parau i ni'a i te tautai.

Réaliser la maquette de sa classe
(ou école)

Organiser un parcours d'orienta-
tion.

Fabriquer ou réparer des outils de
péche (canne a péche, filet, etc.)

Faire un exposé sur les différentes
techniques de péche.



HI'ORA'A HOHO'A

FA'ARO'ORA'A

TAI'ORA'A

HA'AMARAMARAMARA'A

FA'A'OHIPARA'A

TAI'ORA'A NUMERA

FA'ARO'ORA'A | TE PEHE UIRA



TE FARE

HA'API'IRA'A

TE TERE
| TE MATA'EINA'A

TE TAUTAI HI

Aider I'éleve a comprendre les mots d'une langue polynésienne en les reliant a des images,
des gestes ou des situations de la vie de tous les jours, pour mieux les retenir.

Tauturu i te mau piahi ’ia maramarama i te mau parau o te reo ma’ohi ma te fa’ahoho’a i te
orara’a i te mau mahana tatahi ato’a.

Apprendre a I'éléve a faire attention a un son, un mot, un geste ou une image pour mieux
écouter, comprendre et se concentrer pendant les activités.

Tauturu i te mau piahi’ia ara i te ta’ira’a anei, te ta’o anei, te ‘apa anei, te hoho’a anei, ’ia
tari’a maita’i, ’ia ’ite ‘e ’ia vai tamau.

Aider I'éleve a écouter, répéter et dire les sons et mots pour améliorer la prononciation, la
mémoire et la fluidité lorsque I'enfant parle.

Tauturu i te mau piahi ‘ia fa’aro’o, ’ia reo no te ha’apdpd i te paraura’a ‘ia he’e noa te mau
parau.

Aider I'éleéve a repérer les mots ou idées qui sont difficiles ou qui se ressemblent, pour
éviter les confusions et mieux comprendre ce qu'il apprend.

Tauturu i te mau piahi ‘ia fa’aihomai i te mau ta’o dnei, i te mau mana’o anei noé te tinai i te
mau hape rau ‘e ‘ia pd te ‘ae’ae.

Inviter I'éleve a « se faire un film dans sa téte » en imaginant ce que disent les mots ou
phrases, afin de mieux comprendre et mémoriser.

Titau te piahi ‘ia fa’ahoho’a i te mau parau rau né te fa’a’ohie ‘e te mau-‘G’au-ra‘a.

| te hope'a o teie pu'e ha'api'ira’a, e roa'a ia 'oe i te :
parau i ni'a i te mau 'ohipa o te piha ha'api'ira‘a,
fa'a'ohipa i te mau mono tdiho 'apiti.






TA’U PUTA REO TAHITI 2

TE FARE

HA'API'IRA'A

| te hope'a o teie pu'e ha'api'ira'a, e roa'a ia 'oei te :
parau i ni'a i te mau 'ohipa o te piha ha'api'ira‘a,
fa'a'ohipa i te mau mono taiho 'apiti.

11



TA’U PUTA REO TAHITI 2

HI'ORA'A HOHO'A 1

‘A HI'O MAITE | TEIE HOHO'A E 'A HORO'A MAI I T6 'OE MANA'O.

I'0OA NOA IHOPARAU TA'O PATU TARAME
fare fa'anaho i mua Te paté nei te 'oro-
ha'api'ira‘a metua i te oe.

pou i raro i muri
ha'amatara’a ‘Ua ha'amata te
ha'api'ira‘a paté i te ha'api'ira‘a.
oe
oe
horo
pere'o'o
uta tamari'i ha'amata
'orometua tape'a

ha'api'i

12



TA’U PUTA REO TAHITI 2

TAI'ORA'A 1

‘A TAI'O MAI | TEIE MAU 'TRAVA.

'O te fare ha'api'ira’'a a Maui 'e a Hina.

Té tere mai nei te pere'o'o.

| teienei, 'ua tae mai te pere'o’o.

'Ua tapae te pere'o'o i muaii te fare ha'api'ira‘a.
Té pou nei te mau tamari'i i raro.

Tei hea'o Mauiraua'oTu ?

'Ua horo rauairoto i te 'aua. 'Ua mo'e 'é raua.
'A fa'aro'o na ! Te ta'i nei te oe.

'A hi'o nai te ta'ata fa'ahoro pere'o’o.

Té tuo nei 'ona i te mau tamari'i : «'A horo ! Ha'aviti ! 'Ua ta'i te oe !»
'Ua horo te mau tamari'i i te fare ha'api'ira‘a.

HA'AMARAMARAMARA'A 1

‘A TAI'O 'TA MARAMARAMA MAITA'I TE PATURA'A O TE MAU 'IRAVA.

Té tere mai
____—{ neitepereoo.

13



50.598537


TA’U PUTA REO TAHITI 2

te pere'o’o.

'Ua tae mai ]

T& horo nei au
i te fare.

'Ua tae au ]

i te fare.

14



TA’U PUTA REO TAHITI 2

Te ta'i nei te oe. 'Ua ta'i te oe.

Te tama'a nei au. | teienei, 'ua pa'ia vau.

Te pi'i nei te ‘orometua i te mau tamari'i.

15



TA’U PUTA REO TAHITI 2

FA'A'OHIPARA'A 1

A HURI MAI | TE MAU 'TRAVA | TE TAUAHEMO.

Tée inu nei au i te 0.

Hi'ora'a : N L
Uainuvaui te .

Te ta'i nei 'o Hina.

Te pofa'i nei matou i te taporo.

Te nira nei ratou i te tifaifai.

Te tama'a nei taua.

Te ta'oto nei na 'uri.

n Te tunu nei 'Ona i te ma'a.

Te tapu nei 'o Terii i te faraoa.

n Te 'aparau nei maua.

H Té himene nei 'o Maui.
Te pi'apa neiaui to'ui'oa.

16



TA’U PUTA REO TAHITI 2

HA'AMARAMARAMARA'A 2

‘A HI'O | TE MAU HOHO'A 'E TE MAU 'TRAVA 'TA MARAMARAMA.

Tei hea te hapaina ?

Tei ni'a te hapaina Tei raro a'e te hapaina
i te parahira'a. i te parahira‘a.

Tei hea te tipi ?

Tei roto te tipi Tei rapae te tipi
i te 'afata. i te 'afata.

Tei hea te mimt 2

Tei mua te mimi Tei muri te mimi
i te pere'o’o. i te pere'o’o.

17



38.92241


TA’U PUTA REO TAHITI 2

FA'A'OHIPARA'A 2

'A HURITUA MAI TE MAU TA'O I RENIHIA.

Tei ni'a te 'urii te ro'i.

Hi'ora'a : . . o
Teiraro te Grti te ro'i.

Tei mua te pere'o'o i te fare.

Tei roto te punu taipu G i te 'afata.

Tei raro a'e te pi'ifare i te parahira'a.

Tei rapae 'o Maui i te fare.

Tei ni'a te 'anani i te 'amura'a ma'a.

H Tei muri 'o Hina i te 'opani.

TAI'ORA'A NUMERA 1

‘A TAI'O | TE MAU NOMERA.

31 =toru 'ahuru ma ho'e 60 = ono 'ahuru
32 = toru 'ahuru ma piti 70 = hitu 'ahuru
39 =toru 'ahuru maiva 80 =va'u 'ahuru
40 = maha 'ahuru 90 =iva 'ahuru

44 = maha 'ahuru ma maha 100 = hanere

18



17.256


TA’U PUTA REO TAHITI 2

FA'A'OHIPARA'A 3

'A PAPA'I RETA | TE MAU NUMERA.

Hi'ora'a: 26 = piti 'ahuru ma ono.
67 = 4=
2= 3=
49 = 17 =
10 = 38 =
78 = 43 =

FA'A'OHIPARA'A 4

‘A HI'O FA'AHOU | TE HOHO'A MATAMUA O TEIE PENE
'’E 'A PAHONO | TE MAU UIRA'A.

Tei hea te pere'o’'o ?
Te aha nei te mau tamari'i ?
Te ta'i nei anei te oe ?
Tei hea'o Mauiraua'oTu ?

Té aha nei te ta'ata fa'ahoro pere'o'o ?

19



TA’U PUTA REO TAHITI 2

TAI'ORA'A 2

‘A 7AI'0 I TEIE PARAU PAPA'.

Teie te piha a Maui ma. 'O vai teie i roto i te piha ? 'O te 'orometua.
'Ua tae mai te mau tamari'i i teienei. Té parau nei te 'orometua i te
mau tamari'i : 'la ora na te mau tamari'i !

Te mau tamari'i : 'la ora na 'oe !

Te 'orometua : E aha to 'outou huru ?

Te mau tamari'i : E mea maita'i !
'Ua ha'amata te ha'api'ira‘a.

Te 'orometua : Tei hea 'o Mauiraua‘'o Tu ?

Te ho'eé tamaiti : 'Aita vau i 'ite !

: Tera a'e | Te haere mai nei raua.

'Ua tae mai ‘o Maui raua 'o Tu i teienei. 'Ua riri te ‘orometua.

Te 'orometua : 'Ua na muri 'orua i te hora ! 'A parahi ! 'A hi'o i te

'iri papa'i, e aha teie ?

Maui : E numerara'a.

Te 'orometua : E Tu ! Tei hea ta 'oe mau puta ?

Tu : Tei roto i te vaira'a puta.
'Ua ha'amata te 'ohipa a te mau tamari'i i teienei.

20



78.73293


TA’U PUTA REO TAHITI 2

HA'AMARAMARAMARA'A 3

‘A HI'O | TE MAU HOHO'A 'E TE MAU 'TRAVA 'TA MARAMARAMA.

Tei roto te mau puta i te vaira'a puta.

'Ua ha'amata 'onai te tama'a.

E piti parahira'a tei roto i te piha.

'Ua na mua 'oiai te hora.

'Ua na muri 'onai te hora.

21



TA’U PUTA REO TAHITI 2

Teihea ta ‘oe
penitara ?

'Aita vaui 'i’re}

'Ua riri te 'orometua.

FA'A'OHIPARA'A 5

'A PAHONO MAI | TE MAU UIRAA.

Tei hea te 'orometua ?

Te aha nei te 'orometua ?

'Uanamurianei'oTuite hora?

E aha teraini'aite 'iri papa'i ?
Tei heate mau putaa Tu ?

22



TA’U PUTA REO TAHITI 2

HA'AMARAMARAMARA'A 4

‘A HI'O | TE MAU HOHO'A 'E TE MAU 'TRAVA 'TA MARAMARAMA.

E hia hapainaini'aite 'amura'ama’a?
E pitihapainaini'aite ‘amura'ama'a

E hia pénitara 'a i roto i te vaira'a ?
E ono pénitara 'Giroto i te vaira'a.

E hia tuiraini'ai te puta ?
Ho'e tuirainiai te puta.

E hia tipi i roto i te 'afata ?
Ho'e ‘ahuru tipii roto i te ‘afata.

E hia 'ananiini'aite 'amura'ama‘'a?

Ho'e. E piti. E maha.

E ono. Ho'e ‘ahuru.  Ho'e ‘ahuruma pae.

23



61.67388


TA’U PUTA REO TAHITI 2

FA'A'OHIPARA'A 6

A PAHONO MAI | TE MAU UIRA'A | RARO NEI.

E hia pénitara i roto i te 'afata ? (6)

Hi'ora'a : T o
E ono penitarairoto i te ‘afata.

E hia merétii ni'aite 'amura'ama‘a?(12)

E hia tipi i roto i te 'afata ? (3)

E hia taporo i roto i te meréti ? (6)
E hia 'afatairaro a'eite ro'i ? (7)
E hia punu taipu i roto i te 'afata ? (4)

FA'A'OHIPARA'A 7

'A PAHONO | TE MAU UIRA'A.

Tei hea ta 'oe puta ?

E hia pénitara ta 'oe ?

'Ua ha'amata anei te ha'api'ira’'a ?
E aha to 'oe huru ?
E aha tona huru ?

24



TA’U PUTA REO TAHITI 2

HI'ORA'A HOHO'A 2

‘A HI'O MAITE | TEIE HOHO'A E 'A HORO'A MAI 1 T6 'OE MANA'O.

I'OA NOA IHOPARAU HA'APAPU I'0OA TARAME
fa'aotira'a ti'i puai i rapae
ha'api'ira‘a

ho'i na'ina'i i roto
piha
ha'api'ira‘a haere 'uo'uo

'‘opani

fa'aoti

pa‘'uma

25



TA’U PUTA REO TAHITI 2

TAI'ORA'A 3

‘A 7AI'0 I TEIE PARAU PAPA'.

'Ua ta'i te oe. 'Ua fa'aoti te ha'api'ira‘a.

Tei hea te mau tamari'i i teienei ?

Tei rapae te mau tamari'i i te piha ha'api'ira‘a. Tei roto ratou i te 'aua.
Té ha'uti nei te mau tamari'i. Te horo nei 'o Tu.

'Ua tae mai te pere'o'o. Tei hea te pere'o'o ?
Tei rapae te pere'o'o i te 'aua.
'Ua pou te ta'ata fa'ahoro i raro. Te aha nei 'oia ? Te tia'i nei 'oia.

Té tuo nei te ‘'orometua : Maui ! 'A tapapaia Tu !
'Ua horo 'o Maui.

Té tuo nei 'o Hinaraua 'o : Haere ! Ha'aviti !
'Ua tuo te 'orometua : Ha'aviti ! 'A haerei ni'ai te pere'o'o !

'Ua haere te mau tamari'ii ni'ai te pere'o'o.

26



83.984055


TA’U PUTA REO TAHITI 2

HA'AMARAMARAMARA'A 5

‘A HI'O | TE MAU HOHO'A 'E TE MAU 'TRAVA 'TA MARAMARAMA.

'Ua ha'amata 'o Terii 'Ua fa'aoti 'o Terii
i tana 'ohipa. i tana 'ohipa.

/[Méui I Ha'aviti ’j

Te tuo nei te 'orometua ia Maui.
Te tid'i nei
te ta'ata fa'ahoro pere'o'o.

Te papa'i nei 'o Viere,

Te tai'o nei 'o Hina
i te puta.

27



TA’U PUTA REO TAHITI 2

FA'A'OHIPARA'A 8

A HURI MAI | TE MAU 'TRAVA | TE TAUAHEMO.

Te tama'a nei 'o Maui.

Hi'ora'a : . i _ .
Ua tama'a ‘o Maui.

Te ta'oto nei 'o Teumere.

Tée tai'o nei 'o Mihi i te puta.

Te tunu nei 'o Viere i te ma'a.

Te horo nei 'Oona i te fare.

Teé papa'i nei 'o Hina i tona i'oa.

TAI'ORA'A 4

‘A TAI'O | TEIE MAU 'TRAVA.

Tei roto tatou i te fare ha'api'ira‘a.

Teie te piha a Hina raua 'o Viere.

Te tai'o nei raua i te puta.

‘Ua papa'i te ‘'orometua i ni'a i te 'iri papa'i.
Te ui nei 'oia i te mau tamahine : E aha teie i ni'a i te 'iri
papa'i ?
Té pahono mai nei te mau tamahine : E nUmerara’a.

FA'A'OHIPARA'A 9

TA’U PUTA REO TAHITI 2

CIECCE

A PAHONO | TE MAU UIRAA.

E hia putata 'oe?

Tei hea 'oe i teienei ?

'Ua riri anei te 'orometua a Maui ?

'O vai na tupuna 'o Hina ?

E hia 'ari ta 'oe ?

29






TA’U PUTA REO TAHITI 2

TE TERE

| TE MATA'EINA'A

| te hope'a o teie pu'e ha'api'ira'a, e roa'a ia 'oe i te :
fa'a'ite i te tuha'a 'aua i te mata'eina’a,
fa'a'ohipa i te mau ta'o no te fa'a'ite i te tau.

TA’U PUTA REO TAHITI 2

HI'ORA'A HOHO'A 1

‘A HI'O MAITE | TEIE HOHO'A E 'A HORO'A MAI I TO 'OE MANA'O.

I'OA NOA

pere'o'o
mata'eina’a

ma'a tupu
'oire
poromu
pu'ohu ma'a

ta'ata fa'aho-
ro

IHOPARAU HA'APAPU I'0OA

tapapa ]

32

TARAME

Eaha..?
E mea maita'i

Te haere nei
'oeihea?

Te haere nei
au i te fare.

E haereauite
fare.



TA’U PUTA REO TAHITI 2

TAI'ORA'A 1

‘A 7AI'0 1 TEIE PARAU PAPA'.

| te mahana pae i te ahiahi.
Terii : E aha teie mahana ?
Maui : E mahana pae teie.
Terii : ’E, e parau mau ; e mahana ma'a ia ananahi. E mahana fa'aea-
ra'a ha'api'ira‘a. E haere tatou pa'ato'a i te mata'eina'a e farerei i
to'u tua'ana. E fenua rahi tona. E nafea tatou 'ia haere ?
Hina : E haere tatou na raro noa e tae noa atu i te matete.
Terii : I reira, e tere tatou na ni'a i te pere'o'o mata'eina‘a.

Te mahana ma'aite po'ipo'i.
Terii : | teienei, 'ua tae tatou i te matete. E Teumere &, tei hea to
tatou pere'o'o ?
Teumere : Tei '0 a'e, tei mua mai i te faretoa a Taporo. Haere ana'e !
Terii : Ha'aviti ! 'A pa'uma ana'eini'ai te pere'o'o !
Maui : Hina ! 'A hi'ona ! Era 'o Tu i roto.

| roto i te pere'o’'o.
Maui:'laoranaeTu!Eahato 'oe huru?
Tu : Mea maita'i ! 'E 'outou, e aha te huru ?
Maui : Mea maita'i ! Té haere nei matou i te mata'eina‘a. 'E 'oe, té
haere nei 'oeihea?
Tu : Te haere nei au i Faa'a e farerei ia ma.

'Ua reva te pere'o'o 'e 'ua tae i Faa'a.
Tu : 'la maita'i to 'outou tere. E pou vau i '0 nei.
Maui ma : Parahi 'oe !
Tu : Haere 'outou ! Te tere fa'ahou nei te pere'o'o i Papara.

TA’U PUTA REO TAHITI 2

HA'AMARAMARAMARA'A 1

‘A '"APO MAI | TE MAU TA'O O TE TERERA'A O TE TAU.

. - . .. Teie te mau mahana
Teie te 'ava'e. Teie te matahiti.

\ \ o te hepetoma.

TITEMA 2025

Mahana Mahana Mahana Mahana Mahana

Moniré piti toru maha pae ma'a Tapati
1 2 3 4 5 6 7
8 9 10 11 12 13 14
E hepetoma
teie.
15 16 17 18 19 20 21
22 23 24 25 26 27 28
29 30 31
Inanabhi. Teie mahana. Ananahi.

Te po'ipo'i Te ahiahi

E haere au
i te fare.

\

N

Te haere nei au
i te fare.

'Ua tae au
i te fare.

(E parahi au. ) CUa parahi au.)

Teie te 'oire. Teie te mata'eina'a.

TA’U PUTA REO TAHITI 2

Te tere nei 'oia
na ni'aite pere'o'o.

Te haere nei 'oia
na raro noa.

Teie te matete
no Papeete.

Té pa'uma nei ratou
ini'aitepere'o'o
mata'eina'a.

'Ua reva
te pere'o’'o.

TA’U PUTA REO TAHITI 2

FA'A'OHIPARA'A 1

A HURI MAI | TE MAU 'TRAVA | TE TAUAHEMO.

Tée inu nei au i te u.

Hi'ora'a : T . o
Uainuvauite .

n E horo vau i te fare ha'api'ira‘a.

Te himene nei matou.

E'amutauaitei'a.

Te ta'oto nei na pi'ifare.

Te tai'o nei te 'orometua i te puta.

TA’U PUTA REO TAHITI 2

FA'A'OHIPARA'A 2

'A MA'ITI I TE TAU E TANO | TE TRAVA.

e 1A [ o [oe | | e
6 | ave Jmanan| e [vanine |

Ananahi, ......... haere maua i te matete no Papeete.
......... 'ua pofa'i raua i te taporo.

E mahana maha ......... .

0. te i'oa o te papa rii'au o Maui raua 'o Hina ?

Té nira ......... ratou i te tifaifai.

'O Teumere te metua ......... o Hina.
E......... meréti ? E hitu.
10 e hi'ona ! Eahatera?

“¥ 8 E pou matoui'o ......... :

m
o+
o]
q
()]
E.
o
:
(]
q
o-
J

VA E tere tatou ......... ni'a i te pere'o'o mata'eina'a.

TA’U PUTA REO TAHITI 2

FA'A'OHIPARA'A 3

A PAHONO | TE MAU UIRA'A.

'Ua nafea 'o Maui ma i te haerera'a i te matete ?
2 'O vai tera i roto i te pere'o’'o mata'eina'a ?
t¥ E haere'oTuihea?

Tei hea te pere'o'o mata'eina'a ?

OOOOES

¥ E aha na mahana fa'aeara'a ha'api'ira'a ?

TAI'ORA'A NUMERA 1

‘A TAI'O | TE MAU NUMERA.

Te tai'o nei 'Oona i te mau 'anani.

Teie tana parau :

tahi, piti, toru, maha, pae, ono, hitu, va'u, iva, ho'e 'ahuru, ho'e
'‘ahuru ma ho'e, ho'é 'ahuru ma piti, ..., ho'e 'ahuru ma iva, piti
'‘ahuru, piti 'ahuru ma ho's, ..., piti 'ahuru ma iva, toru 'ahuruy, ...,

toru 'ahuru ma pae.

TA’U PUTA REO TAHITI 2

P2.5.A1

Tu:E é, 'a tai'o na 'oe i tena mau tipi.
: 'A tahi, 'a piti, 'a toru, 'a maha, 'a pae.
Tu :'A hiai teienei ?
: 'A pae atu ra.
Tu : Haere a i mua.
: 'A ono, 'a hitu, 'a va'u, 'a iva, 'a ho'e 'ahuru, 'a ho'e 'ahuru ma
ho'e, 'a ho'é 'ahuru ma piti.
Tu :'A hiai teienei ?

: 'A ho'e 'ahuru ma piti.

FA'A'OHIPARA'A 4

TA’U PUTA REO TAHITI 2

'A TARETA MAI | TE MAU TA'O.

‘'ohipa
pere'o’o

FA'A'OHIPARA'A 5

‘A 1A1'0 MAI 'E ‘A PAHONO | TE MAU UIRAA.

E tapati ananahi. NO reira, e haere taua i Tiarei e farerei i to taua nau

tupuna. E haere taua na ni'a i te pere'o'o mata'eina'a é tae roa atu i

te fare ha'api'ira'a no Tiarei. Tei mua mai te fare o to0 taua tupunai te

fare ha'api'ira‘a.

E aha te mahana ananahi ?
A E haererauaihea?
¥ E nafea raua 'ia haere ?

‘8 Tei hea te fare o to raua tupuna ?

C® E fare ha'api'ira’a anei to Tiarei ?

TA’U PUTA REO TAHITI 2

HI'ORA'A HOHO'A 2

A HI'O MAITE | TEIE HOHO'A.

TA’U PUTA REO TAHITI 2

'A HORO'A MAI 1 TO 'OE MANA'O.

I'OA NOA IHOPARAU HA'APAPU I'0OA TARAME
pua'aniho tara'i 'oa'oa Tei hea te
mau

pua'ahoro- fa'ari'i pua‘aniho ?
fenua

tae Teiroto i te
pua'atoro ‘aua.

vahi
‘aua
pahi

pa'epa'e puha
uru mei'a
uru ha'ari

paruru

TA’U PUTA REO TAHITI 2

TAI'ORA'A 2
P2I55112)

‘A TAI'O | TEIE PARAU PAPA'

'Ua tae 'o Maui ma i te fenua o Pito, te tua'ana o Terii. Té ti'a nei 'oia i
mua i te 'opani fare. E uru ha'ari tei te pae 'aui ; e 'aua pua'atoro tei te
pae 'atau 'e e fa'a'amura'a 'animara rau tei muri mai.

'O vai te vahine e ti'a nei i te 'Uputa o te fare ? 'O Hinano ia, te vahine a
Pito.

Pito : Haere mai ra ! Haere ana'e mai !
Terii : 'la ora na 'orua ! E aha te huru ?
Pito : E mea maita'iroa ! E Hinano €, 'a haere mai e aroha ia Terii ma.

'Ua 'apa ratou te tahi i te tahi.
Pito : E Terii m3, 'a parahi mai. E mata'ita'i haere tatou i t6'u fenua.

'Ua tomo 'o Terii raua 'o Teumere i roto i te fare. 'Ua haere 'o Pito 'e na
tamari'i 'e 'ua tipu'u ratou i te pae 'aui.

Pito : Tei roto tatou i te uru ha'ari.
Maui : E hia ta 'oe tumu ha'ari ?
Pito : E piti hanere.

Hina : E ahateraa'e fare?

Pito : E pa'epa'e puha tera.

E ha'apu'era’a 'oOpa'a tei mua mai i te pa'epa'e puha. Té vahi nei 'o
Moana i te 'opa‘a 'e té pa'aro nei tona teina. E tamari'i raua na Pito.

Pito : | teienei, e haere tatou e hi'o i te mau 'animara.

'Ua tae 'o Pito ma i te 'aua pua'a. Té paru nei te rave 'ohipa i te pua'a.
'Ua po'ia roa ratou.

44



211.89204


TA’U PUTA REO TAHITI 2

Hina : E mearahita'oe moa ! Maui!'A hi'o naite moafanau'a ! E mea
nehenehe roa, e 'ere anei ?

Maui:'Oiamau ! Terara,e meaaua'ena'uite pua'afanau'a ! E haere
tatou e mata'ita'i i te pua'atoro 'e i te pua'ahorofenua

i roto i te 'aua.

Pito : E hia ta 'oe pua'ahorofenua ?

Maui : E piti noa iho.

Pito : Maui ! 'A hi'o nai te pua'atoro ! Ho'€, e mea 'uo'uo 'e te tahi, e
mea 'ere'ere ! 'E tera pua'atoro fanau'a 'apiroa, té 'ote nei 'oiaite u !
Pito : E ho'i tatou i te fare, 'ua ineine te ma'a i teienei.

Té ho'i nei ratou i te fare. 'Ua tama'a maita'i ratou 'e 'ua pa'ia roa.
'Ua haere te tamari'i i rapae e ha'uti ai. 'Ua 'aparau te mau metua
e tae noa atu i te taime e ho'i ai 'o Terii ma i te 'oire.

TA’U PUTA REO TAHITI 2

HI'ORA'A HOHO'A 3

‘A HI'O MAITE | TEIE HOHO'A 'E 'A HORO'A MAI I TO 'OE MANA'O.

I'OANOA  IHOPARAU HAI'.A(;:PU TA'O PATU TARAME

'Opa‘a pana ve'ave'a te mau E hia...?
numera E...

puha tapahi

fanau'a

pua'a

moa

ar

pere'o'o

tara'ira'i/
puto

TA’U PUTA REO TAHITI 2

TAI'ORA'A 3

‘A 7AI'0 1 TEIE PARAU PAPA'.

Maui : ETu ! 'A hi'o na ! Te aha nei tera rave 'ohipairotoite uru ha'ari ?
Tu : Te pa'aro nei 'ona i te ha'ari. E aha tera mau 'animara i roto
ite'aua?

Maui : E pua'a, e moa 'e e pua'atoro.

Tu:Ehiamoa?

Maui : 'Aita vau i 'ite. E tai'ovau : ho'e, e piti, e toru ... e va'u. E hia pua'a
papa'a?

Tu : E pae. | teienei, e ho'i taua i te fare, 'ua tuo mai 'o Teumere, 'ua
ineine te ma'a. Haere ana'e, 'ua po'ia roa vau.

Teumere : 'A parahi na 'orua. E Maui, 'ua po'iha anei 'oe ?

Maui : 'E, 'ua po'iha roa vau, 'a nini'i mai na ma'a pape iti !

Tu : 'Ua mata'ita'i maua i te mau 'animara i roto i te 'aua. E mea nehe-
nehe roa te mau pua'a fanau'a.

Teumere : Tei roto anei te pua'atoro 'ere'ere i te 'aua ?

Maui : 'E, tei roto 'oia i te 'aua 'e té 'ote nei tona fanau'a i te 4. Tei hea
'oHina ?

Teumere : 'Ua reva na ni'a i te pere'o'o mata'eina‘a. 'Ua haere 'onai te
fare o . E ho'i mai 'ona i te hora pae 'e te 'afa.

Tu : Mai te mea @, e ti'a ia 'oe, e haere maua 'o Maui e tautaii tei'ai
teienei.

Teumere : 'A haere, teie ra, e ho'i mai i te fare i te hora maha.

Maui : E Tu, haere taua e fa'aineine i te va'a, te 'anave, te matau 'e te
‘arainu.

Teumere : Haere 'orua. 'la manuia te tautai ! 'Ua tae na tamari'i i tahatai.
'Ua to rauaite va'airoto i te miti 'e 'ua tere raua é tae noa atu i te vahi
tano.

Maui : 'A horo'a maiita'u'anave 'ei te '0'ini 'arainu !

Tu : 'A hi'o nai teie pa'aihere rahi !

Maui : 'Oia mau, teie ra, e mea rahi a'e teie mu !

Tu : 'Ua manuia roa taua. 'Ua hora toru 'e te 'afa i teienei, e ho'i taua
i te fare !

TA’U PUTA REO TAHITI 2

HA'AMARAMARAMARA'A 2

‘A 1AI'0 'TA MARAMARAMA MAITA'L.

Teie te pae 'atau.
Teie te pae 'aui.

Te 'apa nei 'o Teumere ia Hina.

E ha'apu'era'a 'opa'a
tei mua maii te pa'epa’e puha.

Te tapahi nei 'o Moana
i te 'opa‘a.

TA’U PUTA REO TAHITI 2

Te pa'aro nei 'ona i te ha'ari. Té paru nei te rave 'ohipa
i te pua'a.

'Ua po'ia 'oia.

Te tama'a nei 'oia. 'Ua pai'a 'oia.

E mea 'uo'uo E mea 'ere'ere
teie taupo'o. teie taupo'o.

'Ua ineine te ma'a.

49



TA’U PUTA REO TAHITI 2

FA'A'OHIPARA'A 6

‘A FA'ATI'A | TE MAU TRAVA. 'A MA'ITI 1 TE TA'O E TANO.

“w | bt | o | b | pote
e rawrat| pore | oo | o

T ......... nei 'ona i te moa fanau'a.
'Ua......... te mau pua'a.
E haeretauae......... i te mau 'animara.

Tei roto na pua'ahorofenuaite......... .

Slelel~]olulaloln e

Te ......... nei 'o Moana i te 'opa'a.

| tatou i te fare i teienei.

Ananahi, ......... haere maua e mata'ita'i i te pua'atoro.
'‘Ua tama'a maita'i 'ona. 'Ua ......... 'Ona i teienei.

'‘Ua ha'uti te tamari'ie......... noa atu i te ahiahi.
E........ mahana i roto i te hepetoma.

TA’U PUTA REO TAHITI 2

FA'A'OHIPARA'A 7

'A PAHONO | TE MAU UIRA'A.

E aha teie mahana ?

'O vai te teina o Pito ?

E pua'atoro 'ere'ere anei tei roto i te 'aua ?

E mea au anei na 'oe i te moa fanau'a ?

Tei hea te fenua o Pito ?

'O vai te i'0oa o te vahine a Pito ?

E hia pua'ahorofenua ta Pito ?

'O vai te i'oa o t0 'oe metua vahine ?

E hia pénitara ta 'oe 'e e hia tuira ta 'oe ?

Slofels]ofe]afeln ]~

“{/8 'O vai te i'0a o te tua'ana o Terii ?

TA’U PUTA REO TAHITI 2

TAI'ORA'A NUMERA 1

‘A 1AI'0 | TE MAU NOMERA.

100 = ho'e hanere

101 = ho'e hanere ho'e

102 = ho'e hanere 'e piti

109 = ho'e hanere 'e iva

110 = ho'e hanere ho'e
'ahuru

111 = ho'é hanere ho'e
'ahuru ma ho'e

120 = ho'e hanere 'e piti 'ahuru

52

121 = ho'e hanere 'e piti 'ahuru
ma ho'e

129 = ho'e hanere 'e piti 'ahuru
ma iva

130 = ho'é hanere 'e toru
'ahuru

135 = ho'é hanere 'e toru
'‘ahuru ma pae

140 = ho'e hanere 'e maha
'ahuru

199 = ho'e hanere 'e iva 'ahuru
ma iva

200 = piti hanere

TA’U PUTA REO TAHITI 2

FA'A'OHIPARA'A 8

'A PAPA'I RETA MAI | TE MAU NUOMERA.

106 =

165 =

143 =

120 =

178 =

119 =

103 =

160 =

108 =

117 =

HA'AMARAMARAMARA'A 3

'A PENI | TE MAU "OEHA | TE 'O 1 PAPA'IHIA.
‘ \ 'uo'uo | \ matie ‘ \ re'are'a

TA’U PUTA REO TAHITI 2

FA'A'OHIPARA'A 9

‘A FA'ATI1 TE MAU 'TRAVA | RARO NEI I TE 'U E AU.

E mea au na'u te puta.......... .

Emea......... teu

Emea......... to matou fare.

Emea......... te 'anani.

E puta......... ta'u

E pénitara.......... ta'u.

H E pere'o'o.......... to te 'orometua.

E pua'atoro ......... 'e e pua'atoro ......... ta Pito.
n E mea......... to'u parahira‘a.

B

Tei hea te pénitara ......... ?

TA’U PUTA REO TAHITI 2

HA'AMARAMARAMARA'A 4

'A TAMAU | TE MAU TUHA'A O TE TINO TA'ATA.

te rouru te upo’o
te tari’a
te mata
te ihu te vaha
te tapono

te poro rima

te rima
te pito

te rimarima

te turi ‘avae

te ’avae

te manimani ’avae

TE TINO O MAUI

TA’U PUTA REO TAHITI 2

TE 'AHU O MAUI

Tona piripou Te taupo'o o Maui
Na tia'a o Maui Te piriaro o Maui
Tona hatua Tona pea totini

Tona tauera

TA’U PUTA REO TAHITI 2

FA'A'OHIPARA'A 10

P2:5'£0410]

‘A 1A1'0 1 TEIE "APARAURA'A 'E 'A PAHONO | TE MAU UIRA'A | RARO NEI.

Mere :'laorana!

Hina : 'laorana'oe ! E aha te huru?

Vere : Mea maita'i roa ! E mea 'api anei to 'oe 'ahu re'are'a ?

Hina : 'E, e mea 'api roa.

Mere : 'Aué te nehenehe é ! E mea au roa na'u te 'ahu re'are'a.

Hina : 'A hi'o naia Tu ! E piripou tahito tona !

Mere : Tei hea to 'oe taupo'o ?

Hina : Tei te fare to'u taupo'o.

Mere : 'A hi'onaito'u nau tia'a 'ute'ute ! E mea nehenehe, e 'ere
anei?

Hina : 'E, e nau tia'a nehenehe roa t6 'oe.

E aha te 'Gi o te 'ahu o Hina ?
E 'ahu 'api anei ?

E mea au anei na Viere te 'ahu re'are'a ?

E piripou tahito anei to Tu ?

Eahate'llonatia'ao Viere?

TA’U PUTA REO TAHITI 2

TE TAUTAI HI

| te hope'a o teie pu'e ha'api'ira'a, e roa'a ia 'oei te :
parau i te tautai hi,

fa'a'ohipa i te patura'a 'Trava 'aipa,

patu i te tahi vauvaura'a parau i ni'a i te tautai.

TA’U PUTA REO TAHITI 2

HI'ORA'A HOHO'A 1

‘A HI'O MAITE | TEIE HOHO'A E 'A HORO'A MAI 1 TO 'OE MANA'O.

I'0OA NOA IHOPARAU HAI'.A(;:PU TA'O PATU TARAME
faraoa tama'a pau i ni'a 'Aita e
'‘anani i
i'a pa'ia i ropu ni'aite
'aira'a
ivii'a farerei T ma'a.
‘itere

i te 'atau

'omi'i

TA’U PUTA REO TAHITI 2

TAI'ORA'A 1

‘A 7AI'0 I TEIE PARAU PAPA'.

E mahana toru teie, te hitu n6 'Atete. E mahana maita'i, 'aita roa e ata.

Te inu nei 'o Terii ma i te taofe, te haere mai nei 'o Tu.

Tu : 'la ora na 'outou pa‘ato'a !

Teriima : 'la ora na 'oe.

Tu : E Maui, e hina'aro anei 'oe e haere e tai'a i teie po'ipo'i ?

Maui : 'E ! E mana'o maita'i to 'oe. E papa, e ti'a anei ia 'oe 'ia haere
au?

Terii : 'E, 'a haere ! Teie ra, 'ia ho'i mai 'oe i te hora 'ahuru ma piti ti'a.
Tu €, mai te mea €, e nehenehe ta 'oe, e tama'a tatou i te fare nei.

Tu : Mauruuru ! E haere mai au no te mea 'ua reva to'u na metuaii te

mata'eina’a e farerei i t6'u mama ru'au, té pohe ra 'onai te ma'i.

'Ua haere 'o Maui raua 'o Tu. 'Ua tae raua i tahatai. Teini'ateva'ao Tu i
te one. Té amo nei raua i te matini o te va'a ; e matini iti tapiri.

To : Maui !'A tauturu mai no te ta'amuite matiniini'aiteva'al

Maui : Tei hea te potaro 'anave, te mau matau 'e te 'arainu ?

Tu : Tei roto i te va'a.
'Ua to na tamari'ii te va'a. 'Ua fa'aharuru 'o Tu i te matini. Te tere nei te
va'a na ni'ai te miti.

Maui : E haere taua i hea ? 'Ua 'ite anei 'oe i te ho'eé vahii'a?

Tu : 'E. E haere taua e tutau i ni‘a i te to'a i ropd, i te vahi h6honu.

'Ua tae te va'a i te vahi i'a. 'Ua tupohehia te matini. 'Ua tu'u 'o Maui i te

tatau. Te fa'aineine nei 'o Tu i te 'anave.

Maui : E hina'aro anei 'oe i teie '0'ini 'arainu ?

Tu : E'ita. 'Uarava'i ta'u.

Maui : E aha ta 'oe 'arainu ? E u'a anei ?

Tu : E 'ere i te u'a, e 'oura pape. E 'arainu maita'i a'e teie. E Maui,

'aita te tutau i mau maita'i.

HA'AMARAMARAMARA'A 1 ‘

‘A 1A1'0 'E ‘A TAMAU MAITA"I | TE MAU "AVAE NO TE MATAHITI.

iopo | e | rms | s | e | rema

'O Ténuare te 'ava'e matamua o te matahiti.

'O Titema te 'ava'e hope'a.

E toru 'ahuru ma ho'e mahana i roto i te mau 'ava'e i raro nei :

Ténuare - Mati - Mé - Tiurai - 'Atete -'Atopa - Titema.

E toru 'ahuru i roto i te mau 'ava'e i muri nei :

'Eperéra - Tiunu - Tetepa - Novema.

| te tahi matahiti, e piti 'ahuru ma va'u mahanairotoite 'ava'e Fepuare,

'e, i te tahi matahiti, e piti 'ahuru ma iva mahana.



TA’U PUTA REO TAHITI 2

HI'ORA'A HOHO'A 2

‘A HI'O MAITE | TEIE HOHO'A E 'A HORO'A MAI I TO 'OE MANA'O.

HA'APAPU

I'OANOA IHOPARAU I'OA TA'O PATU TARAME
va'a ta'amu taiaha i te pae 'A horo'a
(tahatai) mai.

miti tauturu

Eraveite
matini amo 'ohipa.
tahatai
ama
"Tato
rei mua

rei muri

TA’U PUTA REO TAHITI 2

FA'A'OHIPARA'A 1

'A PAHONO | TE MAU UIRA'A.

E hiamahanairotoite'ava'e 'Atopa? ........cccccccvvvvvviiiicccnniieennnnns
Eahate'ava'e ? ...
E hiamahanairotoitehepetoma? ............ccoociiiiiiiiiiiiiiiiinnnenn.
E aha nau 'ava'e fa'aeara'a ha'apira’'a? .............coocoiiiiiiiinn.

E aha te 'ava'e matamuaotematahiti ? .................oooiiii.
H E hia mahanairotoite'ava'e'Atete ? ..........ccccevvvvvcvirieeeccnnnenn.

E hia'ava'eirotoitematahiti ? ..............cooooiiiiiiiiiiiiiiiiiis
n E hiamahanairotoite'ava'eTetepa ? ........ccooeviiiiiiiiiiiiiiiennnne.
n Eahate'ava'e hope'aotematahiti? ...............cooiiiiiiiiiiiiin.

¥()8 E hiamahanairotoite'ava'e TiuUNU ? .....ooovviiiniiiiiiiiiiiieieenennnn.

HA'AMARAMARAMARA'A 2

‘A HI'O | TE MAU HOHO'A ‘E TE MAU 'TRAVA.

E pitiataini'aa'e 'Aita e ata
i teie motu. ini'aitera'i.

Te hi nei 'oiai te i'a.

Eva'a

é”””””’_’,,E'énave

E matau

Ei'a
\ E 'arainu

P

E u'a teie.

E 'Ooura miti teie.
Teie te tutau
oteva'aoTu.

TA’U PUTA REO TAHITI 2

FA'A'OHIPARA'A 2

‘A 'AIPA MAI | TEIE MAU TRAVA | RARO NEI.

E 'anani tei ni'a i te 'amura‘'a ma‘a.

Hi'ora'a : [} ° = e o ol ° (] [} p— |
Aitae 'ananiiniaite 'amura'amaa.

E'Uriteiraroa'eite ro'i.

E pi'ifare 'ere'ere tei roto i te fare.

E puta 'ute'ute tei ni'a i te parahira‘a.

E tipi tei mua i te 'afata.

E taupo'o 'uo'uo tei ni‘a i tona upo'o.

FA'A'OHIPARA'A 3

'A PAHONO | TE MAU UIRA'A.

E 'arainu maita'i anei te 'oura pape ?
E hia ta 'oe puta ?
E tutau aneitoteva'ao Tu ?

E aha te 'ava'e matamua o te matahiti ?

E 'UGri anei tei roto i te piha ha'api'ira’'a ?

HA'AMARAMARAMARA'A 3

‘A HA'API'I | TE TAI'O | TE HORA.

Hora ho'e Hora piti Hora toru Hora maha
Hora pae Hora ono Hora hitu Hora va'u
Hora iva Hora 'ahuru Hora 'ahuru Hora 'ahuru

ma ho'e ma piti

P2.6.A1

Maui : 'Ua pohe ta'u uati. E aha te hora i teienei ?

Hina : E hora 'ahuru ta'u.

Maui : E aha te hora taua e ho'i aii te fare ?

Hina : E ho'i taua i te hora 'ahuru ma ho'e.

Maui : Etama'a taua i te hora aha ?

Hina : | te hora 'ahuru ma piti ti'a.

Maui : E hina'aro anei 'oe e hopu i te miti i te hora toru ?
Hina : 'E, e mana'o maita'i tena !

HA'AMARAMARAMARA'A 4

‘A HI'o MAITE "TA MARAMARAMA 'E ‘A TAMAU.

a'e tera.

/

[E fare rahij
tele.\ [E fare rahi]

[

E i'arahi a'e]/

ta'uita 'oe.

G

E ‘ere tera
i te Tri.

—

E puta anei
teie ?

X

E ‘ere tena
te puta, e tuira.

’[E

ere teie i te tipi
e punu taipu.

TA’U PUTA REO TAHITI 2

FA'A'OHIPARA'A 4

‘A PAPA'l 'IA AU I TEIE HI'ORAA.

E mea 'api ta'u puta.

Hi'ora'a : R
E mea ‘apraetau.

n E mea nehenehe to'u fare.

E mea maita'i ta'u pénitara.

E mea 'api to'u piripou.

E mea tahito to'u tia'a.

E mea na'ina'i ta'u pute.

TA’U PUTA REO TAHITI 2

FA'A'OHIPARA'A 5

‘A 'AIPA MAI I TEIE MAU 'TRAVA.

E 'ur tera.

Hi'ora'a : , D
E ‘ere teraite Gri.

E mea nehenehe to'u fare.

E puta maita'i teie.

E tipi rahi tena.

E 'ahu 'ute'ute tera.

E fare tahito tera.

TA’U PUTA REO TAHITI 2

FA'A'OHIPARA'A 6

'A FA'ATI'A | TE MAU TRAVA | RARO NEI.

o | e oo | e |

'Uatama'amauaite........ 'ahuru ma piti.
E........ tera i te patia ma'a maita'i.

......... e pi‘ifare i roto i te 'aua.

'Ua hopu tatou i te miti ......... te hora pae.

Ho'e 'ahuru ma piti 'ava'eirotoite......... .

E.ooooel te hora i teienei ?

Emeama..... to'u 'ahu i to 'oe.
i
i
g
o0

I8 'Ajta ......... taupo'o 'ere'ereini'aitero'i.

TA’U PUTA REO TAHITI 2

HA'AMARAMARAMARA'A 5

‘A HI'0 'E 'A 1AI'O MAITE |A MARAMARAMA MAITA'.

'Ua tama'a 'o Teumere.
'Aita 'o Mihi i tama'a.

'Ua tae 'o Maui i te fare.
'Aitaa'oTinoitaeite fare.

TA’U PUTA REO TAHITI 2

FA'A'OHIPARA'A 7

‘A 'AIPA MAI I TEIE MAU 'TRAVA.

'Ua haere au i te 'oire.

Hi'ora'a: e . o
Aita vauihaere i te 'oire.

n 'Ua tai'o 'oe i te puta.

'Ua tama'a maita'i au.

'Ua hopu ratou i te miti.

'Ua horo 'o Tu i te fare.

'Uainu 'o Mihi raua 'o Tino i te taofe.

TA’U PUTA REO TAHITI 2

HA'AMARAMARAMARA'A 6

‘A HI'o 'E ‘A 1AI'O MAITE 'TA MARAMARANMA.

Te himene nei 'o Viere.

'Aita 'o Viere e himene nei.

Te inu nei 'o Mihii te u.

'Aita 'o Mihi e inu neii te Q.

TA’U PUTA REO TAHITI 2

FA'A'OHIPARA'A 8

‘A 'AIPA MAI I TEIE MAU 'TRAVA.

E paru te rave 'ohipa i te pua’'a.

Hi'ora'a: . o i ,
E'ita te rave ‘ohipa e parui te puaa.

E pa'aro 'oia i te 'opa'‘a.

E hiratouitei'a.

E 'ote te pua'atoro fanau'ai te u.

E mata'ita'i matou i te 'oire.

E ha'uti te mau tamari'i.

TA’U PUTA REO TAHITI 2

FA'A'OHIPARA'A 9

A PAHONO 'IA AU I TE HI'ORAA.

oy E haere anei 'oe i te matete ? 'Ua tai'o anei 'oe ?
Hi'ora'a: B B e
E-Elita B -"Aita

Uatama'a anei 'oe ?

E 'Gri anei tera ?

'Ua nira anei 'ona i te tifaifai ? ...

E inu anei 'o Teumere i te pape ?

E meréti anei tei ni'aite 'amura'ama’'a?

H 'Ua hopu anei 'orua i te miti ?

E haere anei raua na raro noa ?

n E haruru anei te matinioteva'a?

n E himene anei 'o Hina raua 'o Vere ?

'‘Ua pofa'i anei ratou i te taporo ?

“¥8 E parahi anei'oeini'aitero'i ?

P& E mata'ita'i anei 'oei te 'oire ?

‘EX E tai'o anei 'oe i tena puta ?

'Ua 'amu anei 'outou i te 'apara ?

*“¥ E mea maita'i anei tona fare ?

TA’U PUTA REO TAHITI 2

HI'ORA'A HOHO'A 3

'A HI'0o MAITE | TEIE HOHO'A 'E 'A HORO'A MAI I TO 'OE MANA'O.

I'OA NOA IHOPARAU HAI:A;:PU TA'O PATU TARAME
tautai hi hoe manuia haere i E mea

manuia te
hoe ho'i ineine tautai.
pani fa'atomo manino

pere'o'o

TA’U PUTA REO TAHITI 2

TAI'ORA'A 2

A 1AI'O I TEIE PARAU PAPA'.

E piti horai muria'e ...
Maui: ETu ! 'A hi'o na, e mea rahiroa tatauai'airoa'a!
T : 'E, e'ita vau e hi fa'ahou. E ho'i taua i te fare i teienei.
Maui : E mana'o maita'i to 'oe. 'Ua po'ia roa vau. E aha te hora i
teienei ? 'Aita ta'u e uati.
Tu : 'Ua hora 'ahuru ma ho'e ti'a.
Maui : E huti au i te titau ; na 'oe te matini e fa'aharuru.

'Ua huti 'o Maui i te tutau. 'Ua fa'aharuru 'o Tu i te matini. Té ho'i nei
raua i uta. 'O vai tera i tahatai ? 'O Terii. 'Ua haere mai 'oia na ni'ai tona
pere'o'o no te fa'aho'i i na tamari'i i te fare. 'Ua tae te va'a i tahatai.
'Ua pou na tamari'i. 'Ua to Terii i te va'aini'ai te one.

Terii : E Maui €, 'ua manuia anei te tautai ?

Maui: 'E. 'A hi'o na i ta mauai'a ! E tarao, e roi, e mu 'e e piti pa'ai-

here rarahi !

Tu : 'Oia mau, 'ua manuia maua.

Terii : '"A hopoi i tena mau i'a i roto i te pere'o'o, e tatara vau i te

matini.

Maui : Teiroto tei'aite pere'o'o. E tauturu vau ia 'oe no te amo i te

matini.

'Ua pa'uma'o Teriimaini'aite pere'o'o. 'Ua tere ratoui te fare. 'Ua pou
'o Terii ma. 'Ua ti'a mai 'o Teumere i te 'Uputa fare.

Maui: Mama ! 'A hi'onaita mauai'a!

Teumere : 'A ! Mea i'a mau ! Na 'oe anei tena pa‘'aihere ?

Maui : 'E, na'u teie na pa‘aihere, na Tu tera roi.

Teumere : E na tamari'i manuia roa 'orua. 'A haere ana'e mai !

Tu : E vaiiho noa anei mauaitei'airotoite pere'o'o?

Teumere : 'A 'afa'i mai 'e 'a tu'u atu i roto i te fa'ato'eto'era’a.

Tei roto te i'a i te fa'ato'eto'era'a ma'a. | teienei, tée tama'a nei 'o Terii
ma.

TA’U PUTA REO TAHITI 2

HA'AMARAMARAMARA'A 7

‘A HI'o 'E ‘A 1AI'O MAITE 'TA MARAMARANMA.

Te huti nei 'o Maui i te tutau.

Na Tu terai'a.

E'erena Tu terai'a.

Té amo nei raua i te matini.

TA’U PUTA REO TAHITI 2

Na'uteiei'a,
na 'oe tena.

'Ua ineine te ma'a.

Te tu'u nei 'o Teumereitei'ai
roto i te fa'ato'eto'era‘'a ma'a.

TA’U PUTA REO TAHITI 2

FA'A'OHIPARA'A 10

‘A 'AIPA MAI I TEIE MAU 'TRAVA.

Na Tino tera hapaina.

Hi'ora'a: , i )
E ‘ere n3 Tino tera hapaina.

n Na Teumere tera rata.

Na 'Orua te pua'a.

Na 'oe tena taporo.

Na ratou te ma'a.

Nana tera matini.

FA'A'OHIPARA'A 11

TA’U PUTA REO TAHITI 2

‘A MA'ITI 1 TE TA'O E TANO.

e | 1 | | ® | w

Na Hinatera......... .

......... huti nei 'ona i te tutau.

83

E.oeercc. na Mihi tera tifaifai.
E...... rahi roa tana rata.

'‘Aitate ma'a......... ineine.

H | te horai teienei ?

E'ita raua ......... haere i te 'oire.
u Na'u teie, ......... 'oe tena.

u Emeaiti......... tana moni.

m E'erete......... i te 'anani, e taporo.

HA'AMARAMARAMARA'A 8

A HA’API’I | TE TAI’O | TE HORA.

Hora ho'e Hora piti Hora toru Hora Hora

'e te 'afa 'e te 'afa 'e te 'afa '‘ahuru '‘ahuru
ma ho'e ma piti
'e te 'afa 'e te 'afa

FA'A'OHIPARA'A 12

A PAPA'I MAI | TE HORA TANO.

Hi'ora'a : 'Ua hora piti ti'a i teienei.

6

TA’U PUTA REO TAHITI 2

TAI'ORA'A NUMERA 1

‘A TAI'O | TE MAU NUMERA.

1976 = ho'e tauatini, iva hanere, hitu ‘ahuru ma ono

Hi'ora'a : o T L :
oraa 3756 = toru tauatini, hitu hanere, pae ‘ahuru ma ono
300 = toru hanere 2000 = piti tauatini
400 = maha hanere 9000 = iva tauatini
1000 = ho'e tauatini 10000 = ho'e 'ahuru tauatini

FA'A'OHIPARA'A 13

'A PAPA'I RETA MAI | TE MAU NUMERA.

Hi'ora'a: 573 = pae hanere, hitu ‘ahuru ma toru

214 =

79 =

3200 =

1100 =

3500 =

TA’U PUTA REO TAHITI 2

HA'AMARAMARAMARA'A 9

‘A TAMAU | TE 1'0A O TE MAU 0.

puatou rehu tarona

vare'au

FA'A'OHIPARA'A 14

A PENI | TE MAU "OEHA | TE "0 1 PAPA'IHIA.

ninamu rehu

re'are'a vare'au

FA'A'OHIPARA'A 15

TA’U PUTA REO TAHITI 2

A PAHONO MAI | TE MAU UIRA'A.

n E aha te ' 0o t0 'oe na mata ?

E mea 'ute'ute anei te 'ahu o te 'orometua ?

Eahate'Uote'opa'a?

E taupo'o vare'au anei to to 'oe metua vahine ?

E 'ahu tarona anei to tera tamahine ?

HA'AMARAMARAMARA'A 10

'A TAMAU | TE MAU TUHA'A O TE TINO TA'ATA.

te rae
te papari’a
te ‘arapo’a

te tapono

te ‘apu rima
te fatira’arima
te poro rima
te ‘ouma

te ‘opu

te huha

te ate avae

te tapua’e avae

te poro avae

TE TINO O VAITE

88

. te upo’o

: te’a’l

te tinopapa

-te avae



TA’U PUTA REO TAHITI 2

TE 'AHU O VAITE

Tona piritoti.

Te 'ahu vahine o Vaite.

Te piripou 'avae poto o Vaite.

Te 'ahu fa'arari o Vaite. Teie tona fare 'amarara.

TA’U PUTA REO TAHITI 2

FA'A'OHIPARA'A 16

‘A PAPA'I I TE I'0A NO TE TAHI MAU TUHA'A O TE TINO TA'ATA.

Blelel~fofofafoe]n ]

~
(=]

‘A PAPA'I E PAE 1'0A 'AHU.

o fafe s -

TA’U PUTA REO TAHITI 2

TAHANAHANA

Te amo nei te 'paraura‘a o teie pene, i ni'a i te 'apora’a i
te mau ha'api'ira’a tei tuatapapahia i roto i te mau pene
4,5 'e 6. E fa'a'ohipara’a tahanahana noa.

PT2.A1

Tino : E haere anei 'oe i te fare ha'api'ira‘a i teie mahana ?

Maui : 'E, té tia'i nei au ia Hina.

Tino : E Hina ! Ha'aviti ! Te tia'i nei 'o Maui ia 'oe.

Hina : 'Ua ineine au i teienei. E Maui, e haere taua !

Tino : 'A horo ! 'Ua taerehia 'orua.

Maui : E'ita ! 'Ua hora hitu i teienei, e tapae taua i te fare ha'api'ira‘a
na mua a'e i te hora hitu 'e te 'afa.

Hina : 'Afa'aro'o na ! Te ta'i nei te oe o te fare ha'api'ira‘a.

Maui : 'Ua tae taua.

TA’U PUTA REO TAHITI 2

Te'orometua:Ha'aviti!'Aparahi!'Uataerehia’'orua.Teihea'o ?
'Ua pohe anei 'oiaite ma'i ?

Hina : Pénei a'e. 'Aita vau i 'ite ianai teie po'ipo'i.

Te 'orometua : E Maui, 'a haere mai ! 'A papa'iito 'oei'oaini'aite
'iri papa'i !

Te papa'i nei 'o Maui i tonai'oa.
Te 'orometua : 'A parahi 'oe ! E Hina, e hia vauerairoto i teiei'oa ?
Hina : E toru.
Te 'orometua : E hia piri vauera ?
Hina : Ho'e.
Te 'orometua : E Tu, 'a tareta 'oe i teie i'oa !
Tu:M-A-U-I

Te papa'i nei te 'orometua i te parau « VARE'AU » i ni'a i te 'iri papa'i.
Te 'orometua : E Maui, e aha te vare'au ?
Maui : E 'Q.
Te 'orometua : E nehenehe anei ta 'oe e papa'i i te i'oa no te tahi
mau tuha'a o te tino ta'ata ?

Maui : 'E.

Té papa'i nei 'o Maui : UPO'O —'AVAE — RIMA - 'OUMA - 'A'l.

Te 'orometua : Mauruuru. 'A parahi 'oe ! E Hina, tei hea to 'oe
rouru ?

Hina : Tei ni'ai to'u upo'o.

Te 'orometua : E Tu, e hia mata to 'oe ?

Tu : E piti.

Té tu'u nei te ‘'orometua i te tahi mau pénitara i roto i te ho'e 'afata.
Te 'orometua : Maui ! Haere mai ! 'A tai'o na i teie mau pénitara !
Maui : 'A tahi, 'a piti, 'a toru, 'a maha, 'a pae, 'a ono.

Te 'orometua : E hia pénitarairoto i te 'afata ?
Maui : E ono.

TA’U PUTA REO TAHITI 2

PT2.A2

E mahana ma'a teie, te 'ahuru ma pae no Tetepa. Té inu nei te 'utuafare
o Maui i te taofe.

: E aha te hora i teienei ?
Terii : Hora hitu 'e te 'afa.
: E Teumere, e haere anei 'oe i te 'oire i teie po'ipo'i ?

Teumere : E'ita. E haere au i te mata'eina’'a e farerei i te tahi hoa.
: 'O vai tera hoa ?

Teumere : 'O Tiare, te vahine a Teroro. E fenua rahi to raua.
: E vahine maita'i anei ?

TA’U PUTA REO TAHITI 2

Teumere : 'E, e vahine maita'i roa.

Mihi : E nafea 'oe 'ia haere ?

Teumere : E haere au na ni'a i te pere'o'o mata'eina’'a. Tei hea
'oTino ?

Mihi : Te ta'oto ra i ni'a i tona ro'i. Te pohe nei '0ona i te ma'i, 'aita
'Ona i po'ia i teie po'ipo'i.

Maui : Mama €, e ti'a anei ia 'oe 'ia haere au e farerei ia Tu ? E haere
maua e tai'a.

Teumere : 'A haere ! Teie ra, e ho'i mai i te hora 'ahuru ma ho'e 'e te
‘afa.

Mihi : E Hina, 'a haere mai ! E nira taua i te tifaifai.

Teumere : Parahi ! Te haere nei au.

Mihi, Terii, Maui 'e Hina : 'A haere !

Terii: Ehaereau e pofa'iitetaporono te meae'amutatouitei‘aiteie
ahiahi. E Maui, mai te mea &, 'ua pa'ia 'oe, 'ahoroite fareo Tu !
Maui : Té haere nei au ! Parahi !

Terii : 'A haere ! Tei roto te 'anave 'e te mau matau i te va'a.

'Ua reva 'o Teumere i te mata'eina'a, 'ua haere 'o Terii e pofa'i i te
taporo, 'ua horo 'o Maui i te fare o Tu 'e té nira nei 'o Mihi raua 'o Hina
i te tifaifai.

Tei roto 'o Teumere raua 'o Hina i te fare. Te tunu nei raua i te ma'a.

Teumere : 'A hi'o nai roto i te fa'ato'eto'era’a ma'a, té vai ra anei i
tei'a?

Hina : 'E, e toru pa‘aihere 'e e piti tui ature.

Teumere : 'Ua pofa'i mai anei 'o papa i te taporo ?

Hina : 'E, tei roto te taporo i tera fa'ato'eto'era'a ma'a.

Teumere : 'A tu'u na i te mereéti, te tipi, te patia ma'a 'e te punu taipu
ini'aite 'amura‘'a ma'a.

Hina : Tei hea te mau hapaina ?

Teumere : Tei roto i te vaira'a.

Hina : E tapu anei au i te faraoa i teienei ?

Teumere : 'E. Tei hea 'o Maui ?

Hina : 'Ua haere i tahatai. E ho'i mai 'ona i te hora 'ahuru ma piti.

Té haere mai nei 'o Mihi. E 'ahu tei tona rima 'aui 'e e nira tei te rima
‘atau.
Mihi : 'Ua oti ta'u 'ohipa. Té aha nei 'orua ?
Teumere : Té tunu nei maua i te ma'a.
Mihi : 'Ua po'iha vau. E Hina, 'a nini'i mai na i te tahi pape !
Té parahi nei 'o Mihi 'e té inu nei 'oia i tana pape. Té haere mai nei 'o
Maui raua 'o Terii.
Maui : '"Ua po'ia roa maua. 'Ua ineine anei te ma'a ?
Teumere : 'E. 'Ua ineine i teienei. 'A parahi 'e 'a tama'a maita'i !
Maui : E mea maita'i teie i'a ! Tei hea te taporo ?
Teumere : Tei roto te taporo i tera meréti. 'Ua pa'ia anei 'oe ?
Maui : 'E. E nehenehe anei ta'u e haere i rapae i teienei ?

Teumere : 'E, 'a haere !

